
shrIpa nchamukhivIrahanUmatkavacham

ಶ್ರೀಪಂಚಮುಖಿವೀರಹನೂಮತ್ಕವಚಂ

(ಸುದರ್ಶನಸಂಹಿತಾತಃ .)
ಅಸ್ಯ ಶ್ರೀಪಂಚಮುಖಿವೀರಹನೂಮತ್ಕವಚಸ್ತೋತ್ರಮಹಾಮಂತ್ರಸ್ಯ
ಬ್ರಹ್ಮಾ ಋಷಿಃ . ಗಾಯತ್ರೀ ಛಂದಃ .
ಪಂಚಮುಖ್ಯಂತರ್ಗತಃ ಶ್ರೀರಾಮರೂಪೀ ಪರಮಾತ್ಮಾ ದೇವತಾ .

ರಾಂ ಬೀಜಂ .ಮಂ ಶಕ್ತಿಃ .ಚಂದ್ರ ಇತಿ ಕೀಲಕಂ .

ಪಂಚಮುಖ್ಯಂತರ್ಗತ ಶ್ರೀರಾಮರೂಪಿಪರಮಾತ್ಮಪ್ರಸಾದಸಿದ್ಧ್ಯರ್ಥೇ
ಮಮ ಸರ್ವಾಭೀಷ್ಟಸಿದ್ಧ್ಯರ್ಥೇ ಜಪೇ ವಿನಿಯೋಗಃ .
ರಾಂ ಅಂಗುಷ್ಠಾಭ್ಯಾಂ ನಮಃ .
ರೀಂ ತರ್ಜನೀಭ್ಯಾಂ ನಮಃ .
ರೂಂ ಮಧ್ಯಮಾಭ್ಯಾಂ ನಮಃ .
ರೈಂ ಅನಾಮಿಕಾಭ್ಯಾಂ ನಮಃ .
ರೌಂ ಕನಿಷ್ಠಿಕಾಭ್ಯಾಂ ನಮಃ .
ರಃ ಕರತಲಕರಪೃಷ್ಠಾಭ್ಯಾಂ ನಮಃ .
ರಾಂ ಹೃದಯಾಯ ನಮಃ .
ರೀಂ ಶಿರಸೇ ಸ್ವಾಹಾ .

ರೂಂ ಶಿಖಾಯೈ ವಷಟ್ .

ರೈಂ ಕವಚಾಯ ಹುಂ .

ರೌಂ ನೇತ್ರಾಭ್ಯಾಂ ವೌಷಟ್ .

ರಃ ಅಸ್ತ್ರಾಯ ಫಟ್ .ಭೂರ್ಭುವಸ್ಸುವರೋಂ ..

(ಇತಿ ದಿಗ್ಬಂಧಃ)
ಅಥ ಧ್ಯಾನಂ
ವಂದೇ ವಾನರನಾರಸಿಂಹಖಗರಾಟ್ಕ್ರೋಡಾಶ್ವವಕ್ತ್ರಾನ್ವಿತಂ
ದಿವ್ಯಾಲಂಕರಣಂ ತ್ರಿಪಂಚನಯನಂ ದೇದೀಪ್ಯಮಾನಂ ರುಚಾ .

ಹಸ್ತಾಬ್ಜೈರಸಿಖೇಟಪುಸ್ತಕಸುಧಾಕುಂಭಾಂಕುಶಾದೀನ್ ಹಲಾನ್
ಖಟ್ವಾಂಗಂ ಫಣಿಭೂರುಹಂ ದಶಭುಜಂ ಸರ್ವಾರಿದರ್ಪಾಪಹಂ ..

ಈಶ್ವರ ಉವಾಚ

ಶ್ರೀಪಂಚಮುಖಿವೀರಹನೂಮತ್ಕವಚಂ

ಅಥ ಧ್ಯಾನಂ ಪ್ರವಕ್ಷ್ಯಾಮಿ ಶೃಣು ಸರ್ವಾಂಗಸುಂದರಿ .

ಯತ್ಕೃತಂ ದೇವದೇವೇಶಿ ಧ್ಯಾನಂ ಹನುಮತಃ ಪರಂ .. 1..

ಪಂಚವಕ್ತ್ರಂ ಮಹಾಭೀಮಂ ತ್ರಿಪಂಚನಯನೈರ್ಯುತಂ .

ಬಾಹುಭಿರ್ದಶಭಿರ್ಯುಕ್ತಂ ಸರ್ವಕಾಮಾರ್ಥಸಿದ್ಧಿದಂ .. 2..

ಪೂರ್ವಂ ತು ವಾನರಂ ವಕ್ತ್ರಂ ಕೋಟಿಸೂರ್ಯಸಮಪ್ರಭಂ .

ದಂಷ್ಟ್ರಾಕರಾಲವದನಂ ಭ್ರುಕುಟೀಕುಟಿಲೇಕ್ಷಣಂ .. 3..

ಅನ್ಯತ್ತು ದಕ್ಷಿಣಂ ವಕ್ತ್ರಂ ನಾರಸಿಂಹಂ ಮಹಾದ್ಭುತಂ .

ಅತ್ಯುಗ್ರತೇಜೋಜ್ವಲಿತಂ ಭೀಷಣಂ ಭಯನಾಶನಂ .. 4..

ಪಶ್ಚಿಮಂ ಗಾರುಡಂ ವಕ್ತ್ರಂ ವಜ್ರಕುಂಡಂ ಮಹಾಬಲಂ .

ಸರ್ವನಾಗಪ್ರಶಮನಂ ವಿಷಭೂತಾದಿಕೃಂತನಂ .. 5..

ಉತ್ತರಂ ಸೌಕರಂ ವಕ್ತ್ರಂ ಕೃಷ್ಣಂ ದೀಪ್ತಂ ಮಹೋಜ್ಜ್ವಲಂ .

ಪಾತಾಲಸಿದ್ಧಿವೇತಾಲಜ್ವರರೋಗಾದಿಕೃಂತನಂ .. 6..

ಊರ್ಧ್ವಂ ಹಯಾನನಂ ಘೋರಂ ದಾನವಾಂತಕರಂ ಪರಂ .

ಏತತ್ಪಂಚಮುಖಂ ತಸ್ಯ ಧ್ಯಾಯತಾಮಭಯಂಕರಂ ..

ಖಡ್ಗಂ ತ್ರಿಶೂಲಂ ಖಟ್ವಾಂಗಂ ಪಾಶಾಂಕುಶಸುಪರ್ವತಂ .

ಮುಷ್ಟಿದ್ರುಮಗದಾಭಿಂದಿಪಾಲಜ್ಞಾನೇನ ಸಂಯುತಂ .. 8..

ಏತಾನ್ಯಾಯುಧಜಾಲಾನಿ ಧಾರಯಂತಂಯಜಾಮಹೇ .
ಪ್ರೇತಾಸನೋಪವಿಷ್ಟಂ ತು ಸರ್ವಾಭರಣಭೂಷಿತಂ .. 9..

ದಿವ್ಯಮಾಲಾಂಬರಧರಂ ದಿವ್ಯಗಂಧಾನುಲೇಪನಂ .

ಸರ್ವಾಶ್ಚರ್ಯಮಯಂ ದೇವಮನಂತಂ ವಿಶ್ವತೋಮುಖಂ .. 10..

ಪಂಚಾಸ್ಯಮಚ್ಯುತಮನೇಕವಿಚಿತ್ರವೀರ್ಯಂ
ಶ್ರೀಶಂಖಚಕ್ರರಮಣೀಯಭುಜಾಗ್ರದೇಶಂ .

ಪೀತಾಂಬರಂ ಮಕುಟಕುಂಡಲನೂಪುರಾಂಗಂ
ಉದ್ಯೋತಿತಂ ಕಪಿವರಂ ಹೃದಿ ಭಾವಯಾಮಿ .. 11..

ಮರ್ಕಟೇಶ ಮಹೋತ್ಸಾಹ ಸರ್ವಶೋಕವಿನಾಶಕ .

ಶತ್ರೂನ್ ಸಂಹರ ಮಾಂ ರಕ್ಷ ಶ್ರಿಯಂ ದಾಪಯಮೇ ಪ್ರಭೋ .. 12..
ಹರಿಮರ್ಕಟಮರ್ಕಟಮಂತ್ರಮಿಮಂ ಪರಿಲಿಖ್ಯತಿ ಲಿಖ್ಯತಿ ಭೂಮಿತಲೇ .
ಯದಿ ನಶ್ಯತಿ ನಶ್ಯತಿ ಶತ್ರುಕುಲಂ ಯದಿಮುಂಚತಿ ಮುಂಚತಿ ವಾಮಕರಃ .. 13..
ಇತಿ ಧ್ಯಾನಂ
ಶ್ರೀಪಂಚಮುಖಹನುಮತ್ಕವಚಸ್ತೋತ್ರಮಹಾಮಂತ್ರಪಠನಂ ಕರಿಷ್ಯೇ
ಓಂ ಹರಿಮರ್ಕಟಮಹಾಮರ್ಕಟಾಯ ಓಂ ವಂ ವಂ ವಂ ವಂ ವಂ ವಂ ಫಟ್ ಫೇ
ಫೇ ಸ್ವಾಹಾ .

ಓಂ ಹರಿಮರ್ಕಟಮಹಾಮರ್ಕಟಾಯ ಓಂ ಘಂ ಘಂ ಘಂ ಘಂ ಘಂ ಘಂ ಫಟ್
ಫೇ ಫೇ ಸ್ವಾಹಾ .

ಓಂ ಹರಿಮರ್ಕಟಮಹಾಮರ್ಕಟಾಯ ಓಂ ಖೇಂ ಖೇಂ ಖೇಂ ಖೇಂ ಖೇಂ ಖೇಂ
ಫಟ್ ಫೇ ಫೇ
ಮಾರಣಾಯ ಸ್ವಾಹಾ .

ಓಂ ಹರಿಮರ್ಕಟಮರ್ಕಟಾಯ ಓಂ ಠಂ ಠಂ ಠಂ ಠಂ ಠಂ ಠಂ ಫಟ್ ಫೇ ಫೇ
ಸ್ತಂಭನಾಯ ಸ್ವಾಹಾ .

ಓಂ ಹರಿಮರ್ಕಟಮರ್ಕಟಾಯ ಓಂ ಓಂ ಓಂ ಓಂ ಓಂ ಓಂ ಫಟ್ ಫೇ ಫೇ
ಆಕರ್ಷಣಸತ್ವಕಾಯ ಸ್ವಾಹಾ .

ಓಂ ಹರಿಮರ್ಕಟಮರ್ಕಟಮಂತ್ರಮಿದಂ
ಪರಿಲಿಖ್ಯತಿ ಲಿಖ್ಯತಿ ಭೂಮಿತಲೇ .
ಯದಿ ನಶ್ಯತಿ ನಶ್ಯತಿ ವಾಮಕರೇ
ಪರಿಮುಂಚತಿ ಮುಂಚತಿ ಶೃಂಖಲಿಕಾ .

ಓಂನಮೋಭಗವತೇಪಂಚವದನಾಯಪೂರ್ವೇ ಕಪಿಮುಖಾಯಶ್ರೀವೀರಹನೂಮತೇ
ಓಂ ಟಂ ಟಂ ಟಂ ಟಂ ಟಂ ಟಂ
ಸಕಲಶತ್ರುಸಂಹಾರಾಯ ಹುಂ ಫಟ್ ಫೇ ಫೇ ಫೇ ಫೇ ಫೇ ಫೇ ಸ್ವಾಹಾ .

ಓಂ ನಮೋ ಭಗವತೇ ಶ್ರೀಪಂಚವದನಾಯ ದಕ್ಷಿಣೇ
ಕರಾಲವದನ ಶ್ರೀನೃಸಿಂಹಮುಖಾಯ
ಶ್ರೀವೀರಹನೂಮತೇಓಂಹಂಹಂಹಂಹಂಹಂಹಂಸಕಲಭೂತಪ್ರೇತದಮನಾಯ
ಮಹಾಬಲಾಯ ಹುಂ ಫಟ್ ಫೇ ಫೇ ಫೇ ಫೇ ಫೇ ಫೇ ಸ್ವಾಹಾ .

ಓಂ ನಮೋ ಭಗವತೇ ಪಂಚವದನಾಯ ಪಶ್ಚಿಮೇ ಗರುಡಮುಖಾಯ
ಶ್ರೀವೀರಹನೂಮತೇ ಓಂ ಮಂ ಮಂ ಮಂ ಮಂ ಮಂ ಮಂ ಮಹಾರುದ್ರಾಯ
ಸಕಲರೋಗವಿಷಪರಿಹಾರಾಯ
ಹುಂ ಫಟ್ ಫೇ ಫೇ ಫೇ ಫೇ ಫೇ ಫೇ ಸ್ವಾಹಾ .

ಓಂ ನಮೋ ಭಗವತೇ ಪಂಚವದನಾಯ ಉತ್ತರೇ ಆದಿವರಾಹಮುಖಾಯ
ಶ್ರೀವೀರಹನೂಮತೇ
ಓಂ ಲಂ ಲಂ ಲಂ ಲಂ ಲಂ ಲಂ ಲಕ್ಷ್ಮಣಪ್ರಾಣದಾತ್ರೇ ಲಂಕಾಪುರೀದಾಹನಾಯ
ಸಕಲಸಂಪತ್ಕರಾಯ ಪುತ್ರಪೌತ್ರಾದ್ಯಭಿವೃದ್ಧಿಕರಾಯ ಓಂ ನಮಃ ಸ್ವಾಹಾ .

ಓಂನಮೋಭಗವತೇಪಂಚವದನಾಯಊರ್ಧ್ವಮುಖಸ್ಥಿತಹಯಗ್ರೀವಮುಖಾಯ
ಶ್ರೀವೀರಹನೂಮತೇ ಓಂ ರುಂ ರುಂ ರುಂ ರುಂ ರುಂ ರುಂ ರುದ್ರಮೂರ್ತಯೇ
ಸಕಲಲೋಕವಶೀಕರಾಯ
ವೇದವಿದ್ಯಾಸ್ವರೂಪಿಣೇ .ಓಂ ನಮಃ ಸ್ವಾಹಾ .

(ಇತಿ ಮೂಲಮಂತ್ರಃ .ಬೀಜಮುದ್ರಾಃ ಪ್ರದರ್ಶಯೇತ್)

ಓಂ ಕಂ ಖಂ ಗಂ ಘಂ ಙಂ ಚಂ ಛಂ ಜಂಝಂ ಞಂ ಟಂ ಠಂ ಡಂ ಢಂ ಣಂ
ತಂ ಥಂ ದಂ ಧಂ ನಂ ಪಂ ಫಂ ಬಂ ಭಂಮಂಯಂ ರಂ ಲಂ ವಂ ಶಂ ಷಂ ಸಂ ಹಂ
ಳಂ ಕ್ಷಂ ಸ್ವಾಹಾ .ಇತಿ ದಿಗ್ಬಂಧಃ .
ಓಂ ನಮೋ ಭಗವತೇ ಆಂಜನೇಯಾಯಮಹಾಬಲಾಯಹುಂ ಫಟ್ಫೇ ಫೇ ಫೇ
ಫೇ ಫೇ ಫೇ ಸ್ವಾಹಾ .

ಓಂನಮೋಭಗವತೇ ಶ್ರೀವೀರಹನೂಮತೇಪ್ರಬಲಪರಾಕ್ರಮಾಯಆಕ್ರಾಂತದಿಙ್ಮಂಡಲಾಯ
ಶೋಭಿತಾನನಾಯಧವಲೀಕೃತವಜ್ರದೇಹಾಯಜಗಚ್ಚಿಂತಕಾಯರುದ್ರಾವತಾರಾಯ
ಲಂಕಾಪುರೀದಾಹನಾಯಉದಧಿಲಂಘನಾಯಸೇತುಬಂಧನಾಯದಶಕಂಠಶಿರಃಕ್ರಾಂತಾಯ
ಸೀತಾಶ್ವಾಸನಾಯ ಅನಂತಕೋಟಿಬ್ರಹ್ಮಾಂಡನಾಯಕಾಯ ಮಹಾಬಲಾಯ
ವಾಯುಪುತ್ರಾಯ
ಅಂಜನಾದೇವೀಗರ್ಭಸಂಭೂತಾಯಶ್ರೀರಾಮಲಕ್ಷ್ಮಣಾನಂದಕರಾಯಕಪಿಸೈನ್ಯಪ್ರಿಯಕರಾಯ
ಸುಗ್ರೀವಸಹಾಯಕಾರಣಕಾರ್ಯಸಾಧಕಾಯಪರ್ವತೋತ್ಪಾಟನಾಯಕುಮಾರಬ್ರಹ್ಮಚಾರಿಣೇ
ಗಂಭೀರಶಬ್ದೋದಯಾಯ ..

(ಶ್ರೀರಾಮಚಂದ್ರದೂತಾಯಆಂಜನೇಯಾಯವಾಯುಪುತ್ರಾಯಮಹಾಬಲಾಯ
ಸೀತಾದುಃಖ-

ನಿವಾರಣಾಯಲಂಕಾದಹನಕಾರಣಾಯಮಹಾಬಲಪ್ರಚಂಡಾಯಕೋಲಾಹಲಸಕಲ-

ಬ್ರಹ್ಮಾಂಡವಿಶ್ವರೂಪಾಯ ಸಪ್ತಸಮುದ್ರನಿರಾಲಂಬಿತಾಯ ಪಿಂಗಲನಯನಾಯ
ಅಮಿತವಿಕ್ರಮಾಯ ಸೂರ್ಯಬಿಂಬಫಲಸೇವನಾಯ ದೃಷ್ಟಿನಿರಾಲಂಕೃತಾಯ
ಅಂಗದಲಕ್ಷ್ಮಣಮಹಾಕಪಿಸೈನ್ಯಪ್ರಾಣನಿರ್ವಾಹಕಾಯ ದಶಕಂಠವಿಧ್ವಂಸನಾಯ
ರಾಮೇಷ್ಟಾಯ ಫಲ್ಗುನಸಖಾಯ ಸೀತಾಸಮೇತರಾಮಚಂದ್ರಪ್ರಸಾದಕಾಯ
ಸ್ವಾಹಾ .)

ಓಂ ಹ್ರೀಂ ಕ್ಲೀಂ ಸರ್ವದುಷ್ಟಗ್ರಹನಿವಾರಣಾಯ ಸರ್ವರೋಗಜ್ವರೋಚ್ಚಾಟನಾಯ
ಶಾಕಿನೀ-ಡಾಕಿನೀವಿಧ್ವಂಸನಾಯ ಓಂ ಹ್ರೀಂ ಕ್ಲೀಂ ಹುಂ ಫಟ್ ಫೇ ಫೇ ಸ್ವಾಹಾ .

ಓಂ ನಮೋ ಭಗವತೇ ಶ್ರೀವೀರಹನೂಮತೇ
ಸರ್ವಭೂತಜ್ವರೈಕಾಹಿಕ-ದ್ವ್ಯಾಹಿಕ-ತ್ರ್ಯಾಹಿಕ-ಚಾತುರ್ಥಿಕ-ಸಂತತವಿಷಮಜ್ವರ-
ಗುಪ್ತಜ್ವರ-ಶೀತಜ್ವರ-ಮಹೇಶ್ವರಜ್ವರ-ವೈಷ್ಣವಜ್ವರಾದಿಸರ್ವಜ್ವರಾನ್
ಛಿಂದಿ ಛಿಂದಿ ಭಿಂದಿ ಭಿಂದಿ .

ಯಕ್ಷರಾಕ್ಷಸಬ್ರಹ್ಮರಾಕ್ಷಸಭೂತಪ್ರೇತಪಿಶಾಚಾನುಚ್ಚಾಟಯೋಚ್ಚಾಟಯ ..

ಓಂ ಶ್ರೀಂ ಹ್ರೀಂ ಹುಂ ಫಟ್ ಫೇ ಫೇ ಸ್ವಾಹಾ .

ಓಂ ನಮೋ ಭಗವತೇ ಶ್ರೀವೀರಹನೂಮತೇ ನಮಃ .

ಓಂ ಹ್ರಾಂ ಹ್ರೀಂ ಹ್ರೂಂ ಹ್ರೈಂ ಹ್ರೌಂ ಹ್ರಃ .ಆಹ ಆಹ .ಅಸೈ ಅಸೈ ಏಹಿ ಏಹಿ
ಓಂ ಓಂ ಹೋಂ ಹೋಂ ಹುಂ ಹುಂ ಫಟ್ ಫೇ ಫೇ ಸ್ವಾಹಾ .

ಓಂ ನಮೋ ಭಗವತೇ ಪವನಾತ್ಮಜಾಯ ಡಾಕಿನೀ-ಶಾಕಿನೀ-ಮೋಹಿನೀನಿಃಶೇಷ-

ನಿರಸನಾಯ ಸರ್ವವಿಷಂ ನಿರ್ವಿಷಂ ಕುರು ಕಾರಯ ಕಾರಯ ಹುಂ ಫಟ್ ಫೇ ಫೇ
ಸ್ವಾಹಾ .

ಓಂ ನಮೋ ಭಗವತೇ ಶ್ರೀವೀರಹನುಮತೇ
ಸಿಂಹಶರಭ-ಶಾರ್ದೂಲ-ಗಂಡಭೇರುಂಡ-ಪುರುಷಮೃಗಾಣಾಂ
ಓಶಾತಿ ನಿರಸನಾಯ . ???

ಕ್ರಮನಿರಸನಕ್ರಮಣಂ ಕುರು .ಸರ್ವರೋಗಾನ್ನಿವಾರಯನಿವಾರಯಆಕ್ರೋಶಯ
ಆಕ್ರೋಶಯ
ಶತ್ರೂನ್ಮಾದಭಯಂ ಛಿಂದಿ ಛಿಂದಿ .ಛಾದಯ ಛಾದಯ .ಮಾರಯಮಾರಯ .

ಶೋಷಯ ಶೋಷಯ . ಮೋಹಯ ಮೋಹಯ . ಜ್ವಾಲಯ ಜ್ವಾಲಯ .

ಪ್ರಹಾರಯ ಪ್ರಹಾರಯ .

ಮಮ ಸರ್ವರೋಗಾನ್ ಛೇದಯ ಛೇದಯ . ಓಂ ಹ್ರೀಂ ಹುಂ ಫಟ್ ಫೇ ಫೇ
ಸ್ವಾಹಾ .

ಓಂ ನಮೋ ಭಗವತೇ ಶ್ರೀವೀರಹನುಮತೇ ಸರ್ವರೋಗದುಷ್ಟಗ್ರಹಾನುಚ್ಚಾಟಯ
ಉಚ್ಚಾಟಯ
ಪರಬಲಾನಿ ಕ್ಷೋಭಯ ಕ್ಷೋಭಯ .

ಮಮ ಸರ್ವಕಾರ್ಯಾಣಿ ಸಾಧಯ ಸಾಧಯ . ಶೃಂಖಲಾಬಂಧನಂ ಮೋಕ್ಷಯ
ಮೋಕ್ಷಯ .

ಕಾರಾಗೃಹಾದಿಭ್ಯೋ ಮೋಚಯ ಮೋಚಯ . ಶಿರಃಶೂಲ-ಕರ್ಣಶೂಲಾಕ್ಷಿಶೂಲ-

ಕುಕ್ಷಿಶೂಲ-

ಪಾರ್ಶ್ವಶೂಲಾದಿ ಮಹಾರೋಗಾನ್ ನಿವಾರಯ ನಿವಾರಯ . ನಾಗಪಾಶಾನಂತ-
ವಾಸುಕಿ-
ತಕ್ಷಕ-ಕರ್ಕೋಟಕ-ಕಾಲಗುಲಿಯಕಪದ್ಮ-ಮಹಾಪದ್ಮ-ಕುಮುದಾಚಲಚರ-
ರಾತ್ರಿಚರ-
ದಿವಾಚರಾದಿಸರ್ವವಿಷಂನಿರ್ವಿಷಂ ಕುರು ನಿರ್ವಿಷಂ ಕುರು .ಸರ್ವರೋಗನಿವಾರಣಂ
ಕುರು .
ಸರ್ವರಾಜಸಭಾಮುಖಸ್ತಂಭನಂ ಕುರು .ಸ್ತ್ರೀಜನಸ್ತಂಭನಂ ಕುರು ಸ್ತಂಭನಂ ಕುರು
.

ಸರ್ವಭಯಚೋರಭಯಾಗ್ನಿಭಯಪ್ರಶಮನಂ ಕುರು ಪ್ರಶಮನಂ ಕುರು .

ಸರ್ವನರಯಂತ್ರ-ಪರತಂತ್ರ-ಪರವಿದ್ಯಾಂ ಛೇದಯ ಛೇದಯ . ಸಂತ್ರಾಸಯ
ಸಂತ್ರಾಸಯ .

ಮಮ ಸರ್ವವಿದ್ಯಾಂ ಪ್ರಕಟಯ ಪ್ರಕಟಯ .ಪೋಷಯ ಪೋಷಯ .

ಸರ್ವಾರಿಷ್ಟಂ ಶಮಯ ಶಮಯ ಸರ್ವಶತ್ರೂನ್ ಸಂಹಾರಯ ಸಂಹಾರಯ .

ಸರ್ವರೋಗಪಿಶಾಚಬಾಧಾಂ ನಿವಾರಯ ನಿವಾರಯ .

ಓಂ ಹ್ರಾಂ ಹ್ರೀಂ ಹ್ರೂಂ ಹ್ರೇಂ ಫಟ್ ಫೇ ಫೇ ಸ್ವಾಹಾ .

ಓಂನಮೋಭಗವತೇ ಶ್ರೀವೀರಹನೂಮತೇವರಪ್ರಸಾದಕಾಯಸರ್ವಾಭೀಷ್ಟಪ್ರದಾಯ
ಸಕಲಸಂಪತ್ಕರಾಯಮಹಾರಕ್ಷಕಾಯ ಓಂ ಜಂ ಜಂ ಜಂ ಜಂ ಜಂ ಜಂ
ಜಗಜ್ಜೀವನಾಯ ಹುಂ ಫಟ್ ಫೇ ಫೇ ಫೇ ಸ್ವಾಹಾ .

ಯಇದಂ ಕವಚಂ ನಿತ್ಯಂ ಪ್ರಪಠೇತ್ ಪ್ರಯತೋ ನರಃ .
ಏಕವಾರಂ ಪಠೇನ್ನಿತ್ಯಂ ಸರ್ವಶತ್ರುವಿನಾಶನಂ .

ದ್ವಿವಾರಂ ತು ಪಠೇನ್ನಿತ್ಯಂ ಪುತ್ರಪೌತ್ರಪ್ರವರ್ಧನಂ ..

ತ್ರಿವಾರಂ ಯಃ ಪಠೇನ್ನಿತ್ಯಂ ಸರ್ವಸಂಪತ್ಕರಂ ಶುಭಂ .

ಚತುರ್ವಾರಂ ಪಠೇನ್ನಿತ್ಯಂ ಸರ್ವರೋಗನಿವಾರಣಂ ..

ಪಂಚವಾರಂ ಪಠೇನ್ನಿತ್ಯಂ ಸರ್ವಶತ್ರುವಶೀಕರಂ .

ಷಡ್ವಾರಂ ತು ಪಠೇನ್ನಿತ್ಯಂ ಸರ್ವದೇವವಶೀಕರಂ ..

ಸಪ್ತವಾರಂ ಪಠೇನ್ನಿತ್ಯಂ ಸರ್ವಸೌಭಾಗ್ಯದಾಯಕಂ .

ಅಷ್ಟವಾರಂ ಪಠೇನ್ನಿತ್ಯಮಿಷ್ಟಕಾಮಾರ್ಥಸಿದ್ಧಿದಂ ..

ನವವಾರಂ ಸಪ್ತಕೇನ ಸರ್ವರಾಜ್ಯವಶೀಕರಂ .

ದಶವಾರಂ ಚ ಪ್ರಜಪೇತ್ ತ್ರೈಲೋಕ್ಯಜ್ಞಾನದರ್ಶನಂ ..

ಏಕಾದಶಂ ಜಪಿತ್ವಾ ತು ಸರ್ವಸಿದ್ಧಿಕರಂ ನೃಣಾಂ .

ತ್ರಿಸಪ್ತನವವಾರಂ ಚ ರಾಜಭೋಗಂ ಚ ಸಂಭವೇತ್ ..

ದ್ವಿಸಪ್ತದಶವಾರಂ ತು ತ್ರೈಲೋಕ್ಯಜ್ಞಾನದರ್ಶನಂ .

ದಶೈಕವಾರಂ ಪಠನಾದಿದಂ ಮಂತ್ರಂ ತ್ರಿಸಪ್ತಕಂ ..

ಸ್ವಜನೈಸ್ತು ಸಮಾಯುಕ್ತಸ್ತ್ರೈಲೋಕ್ಯವಿಜಯೀ ಭವೇತ್ .

ಕವಚಸ್ಮರಣಾದೇವ ಮಹಾಫಲಮವಾಪ್ನುಯಾತ್ .

ಚಂದ್ರಾಭಂ ಚರಣಾರವಿಂದಯುಗಲಂ ಕೌಪೀನಮೌಂಜೀಧರಂ
ನಾಭ್ಯಾಂ ವೈ ಕಟಿಸೂತ್ರಯುಕ್ತವಸನಂಯಜ್ಞೋಪವೀತಂ ಶುಭಂ .

ಹಸ್ತಾಭ್ಯಾಮವಲಂಬಿತಾಂಜಲಿಪುಟಂ ಹಾರಾವಲಿಂ ಕುಂಡಲಂ
ಬಿಭ್ರದ್ದೀರ್ಘಶಿಖಾಪ್ರಸನ್ನವದನಂ ವಂದ್ಯಾಂಜನೇಯಂ ಭಜೇ ..
(ಸುದರ್ಶನಸಂಹಿತಾತಃ .)
The kavacha has variations in print. This is a second version

in comparison with other text with similar title.

